
Frei Martín Sarmiento é o erudito da Ilustración ao que lle foi dedicado o día das Letras Galegas 
no ano 2002, recoñecendo a súa importancia na defensa da Lingua Galega. Este é o motivo polo 
que principalmente se coñece ao frade na sociedade actual española; pero tamén merece ter sido 
en conta polas súas numerosas investigacións en diversos campos: Literatura Medieval, etimo-
loxía de centos de palabras castelás e galegas, Astronomía, Matemáticas, Medicina, Botánica, 
por citar algún deles. Ademáis, cabe salientar os importantes escritos sobre educación entre os 
que destacan pola súa extensión, Educacion de la Juventùd 1 e Sobre Methodo de Estudios2. 

Dado que o frade escribe tumultuariamente, esta investigación de tipo descritiva, recolle e clasi-
fi ca as citas máis relevantes de Fr. Martín, referentes a distintos vexetais que rexistrou ao longo 
da súa obra por diversos motivos. Como ilustrado, sempre atendía á utilidade das súas investi-
gacións para o xénero humano, por iso, acumulou unha inxente cantidade de información sobre 
plantas benefi ciosas, prexudiciais para a saúde, ou coas que se poden obter diversos produtos. 
Reprodúcese, deseguido, unha das citas referentes ao estudo que realizou o erudito sobre a planta 
Seyxebra:

Y siendo de constante que todos son Salutiferos, sin las malas resultas de otros; y 
que todos son comunissimos en Galizia; y que los podran tener los pobres Galle-
gos, sin costarles un quarto; he querido servirles en algo, explicándoles la otra 
Seyxebra. Si asta ahora, por su pobreza se han curado sin Medicos, ni boticarios; 
se curaran en adelante, sin necesitar de unos, ni de otros3.

Historia Natural Reyno Vegetable por orden chronologico4, é o título dun dos escritos do frade 
no que a Botánica é a protagonista; sendo esta a principal fonte consultada na presente investi-
gación. Nesta obra atopamos documentos entre os anos 1756 e 1773, destacando Papel sobre el 

1 Sarmiento, Fr. M. (1767). Educacion de la Juventùd. Colección Medina-Sidonia. Tomo VI, fol. 183 r – 282 v.
2 Sarmiento, Fr. M. (1769). Sobre Methodo de Estudios. Colección Medina-Sidonia. Tomo VI, fol. 283 r – 329 v.
3 Sarmiento, Fr. M. (s.f.). Papel sobre el Vegetable Seyxêbra. Colección Medina-Sidonia. Tomo XI, fol. 440 v.
4 Sarmiento, Fr. M. (s.f.). Historia Natural Reyno Vegetable por orden Chronologico. Colección Medina-Sidonia. 

Tomo XI, fol.1 r – 816 v.

Vegetable Seyxêbra5, aínda que non todos teñen data. Sarmiento non só se centrou nas propie-
dades dos vexetais, senón que tamén anotou as súas características visibles, para facilitar a súa 
identificación e evitar os numerosos erros que, como pensaba, aparecían nos libros de botánica 
da época. Dado que consideraba que debuxar os exemplares coas cores nativas reduciría as con-
fusións, son varias as reproducións de ilustracións realizadas por famosos debuxantes, as que se 
atopan espalladas ao longo dos seus pregos,como por exemplo a que se amosa deseguido:

Ilustración 1. Debuxo de Dodoneo da Seixebra, presente nos manuscritos6 de Fr. Martín Sarmiento.

Unha vez que se reuniron as citas máis representativas sobre especies vexetais citadas por Sar-
miento, realizouse a súa clasificación. O número de especies presentes en cada categoría, é moi 
variable, aínda que non é un dato representativo da súa maior ou menor relevancia. Para rematar, 
sindícase de forma resumida:

1.	 Vexetais con virtudes medicinais (desprenden zumes curativos ou curan a rabia, entre 
outros).

2.	 Vexetais velenosos.

3.	 Vexetais resultantes de enxertos.

4.	 Vexetais que permiten a obtención de diversos produtos (alimentos como o mel, o aceite, 
ou o millo; ou produtos como vidro, xabón, papel, seda, algodón, tinguiduras e coiros).

5.	 Outros vexetais citados por Sarmiento.

5	 Sarmiento, Fr. M. (s.f.). Papel sobre el Vegetable Seyxêbra. Colección Medina-Sidonia. Tomo XI, fol. 424 r – 718 v.
6	 SARMIENTO, Fr. M. Discurso Critico-Botànico sobre el Vegetable Gallego Seyxêbra. Colección Medina-Sido-

nia, Tomo XI, fol.529v.




